
Uzalishaji wa Mbegu za Desmodium kwa ajili ya Soko:
Fursa Yenye Faida na Inayochangia Kilimo
Kinachostahimili Mabadiliko ya Tabianchi

Desmodium ni zao la jamii ya mikunde linalodumu kwa muda mrefu na ni sehemu muhimu ya teknolojia ya
Sukuma - Vuta (Push pull technology ). Zao hili linaendelea kupata umuhimu mkubwa miongoni miongoni
mwa wakulima wadogo katika Afrika Kusini mwa Jangwa la Sahara. Kadri mahitaji ya mbegu zake
yanavyoongezeka na gharama ya mbegu mbegu zinazoagizwa kutoka nje kuwa juumara 3 hadi 4 zaidi kuliko
zile za ndani, uzalishaji wa mbegu za Desmodium unatoa fursa mbadala iliyo nafuu na yenye faida kwa
wakulima wenye ardhi

Wakulima wanaweza kuanzisha mashamba ya uzalishaji wa mbegu kwa kutumia aina ya Greenleaf katika
maeneo yenye mvua nyingi, na aina ya Silverleaf Desmodium katika maeneo yenye ukame kiasi , kwani kila
aina hustawi vizuri kulingana na kiwango cha unyevunyevu. Ni muhimu kuchagua aina inayolingana na hali
yva hewa ya eneo husika. Udongo unapaswa kuandaliwa vizuri ili uwe laini na safi, na mbegu zipandwe kwa
kina kifupi kutokana na udongo wake. Palizi ya mkono inapendekezwa. Aidha, upandaji upya mara nyingi
hauhitajiki kwani Desmodium inaweza kudumu shambani kwa zaidi ya miaka mitano, na hivyo kutoa faida ya
muda mrefu kwa gharama ndogo. Maua yanapoanza kuchanua, maganda ya Desmodium yanapaswa
kuvunwa kila baada ya siku 3 hadi4 mara yanapobadilikaa rangi na kuwa njano au kahawia. Baada ya
kuvuna, maganda huwekwa kivulini kivulini kwa siku 3 ili kupunguza unyevunyevukisha hukauka juani kwa
siku 4 zaidi. Hatimaye, hupigwa na kuchujwa ili kupata mbegu safi. Mbegu hizozinapaswa kuhifadhiwa
katika vyombo visivyopitisha hewa, sehemu yenye baridi na ukavu, ili kudumisha ubora wake.Eneo lenye
ukubwa wa mita 10 kwa 10 linaweza kuzalisha wastani wa kilo 3hadi4 za mbegu kwa msimu. Mbegu hizo
zinaweza kuuzwa au kutumika kupanua shamba la Sukuma - Vuta. Kwa kuongezeka kwa umuhimu wa kilimo
kinachostahimili mabadiliko ya tabianchi pamoja na matumizi ya mbegu za ndani, uzalishaji wa mbegu za
Desmodium unatoa faida za kiuchumi sambamba na kulinda mazingira. Hivyo—unawapatia wakulima njia
endelevu ya kuongeza kipato na kuboresha maisha yao

